
GOUVÈNÈ CUOMO ANONSE $4 MILYON DOLA NAN SIBVANSYON POU SIPÓTE AMELYORASYON 

ENFRASTRIKTI AGRIKÓL AK ENÈJI RENOUVLAB PAK NAN KONTE MADISON 

 

Amelyorasyon esansyèl sa yo pou kreye yon zouti ki pare pou biznis yo kreye djòb ak nouvo opòtinite 

ekonomik 

 

Gouvènè Andrew M. Cuomo jodia te anonse ke Devlopman Empire State (ESD) ap bay Konte Madison $4 

milyon dola nan sibvansyon pou sipòte amelyorasyon enfrastrikti nan konte Madison ARE (Enèji 

Renouvlab ak Agrikòl) Pak. Ogmante envestisman Eta nan finansman adisyonèl ki soti nan Konte 

Madison pou sipòte tranzisyon pak la pou vini yon zouti ki pare pou nouvo biznis yo lokalize, grandi, ak 

kreye nouvo opòtinite ekonomik pou rejyon an.  

 

“Nan finanse amelyorasyon enfrastrikti enpòtan nan Konte Madison ARE park, nap envesti nan yon 

pwojè ki jere lokalman ki pral sipòte kreyasyon djòb ak nouvo opòtinite ekonomik nan tout rejyon an,” 

Goouvènè Cuomo te deklare. “Pwojè sa a pral ede revitalize ekonomi nan Santral New York nan atire 

nouvo konpayi nan endistri agrikòl ak enèji renouvlab nan zòn lan, e mwen kontan pou m ede Konte 

Madison nan fè devlopman Pak la tounen yon reyalite.” 

 

Tankou anpil zòn nan nò New York Konte Madison te soufri pèt travay manifakti yo ki te yon fwa 

konstitye motè ekonomi rejyon sa a. Anpil etid ak sondaj te montre bezwen pou sipòte endistri lokal yo 

pou pwodiktè agrikòl yo nan Konte Madison. Konte a chèche pou kreye yon zouti ki pare pou bzinis pak 

toupre Canastota, New York ki pral mete aksan sou sible ak atire biznis agrikòl ak enèji renouvlab yo pou 

lokalize ak devlope. ARE Park pral bay rejyon an yon devlopman stimilan ekonomik, ki respekte 

anviwonman, a zouti devlopman ki pare nan zòn lan ki kapab benefik pou kominote avwazinan yo.    

 

Sibvansyon $4 milyon dola sa pral ede elaji sèvis dlo minisipal nan pak la, sa ki enpòtan pou kreye zouti 

sit ki pare pou potansyèl biznis. Konte Madison planifye pou l envesti jiska $5 milyon dola nan pwojè 

$10.3 milyon dola Finansman eta pral soti nan NY Works, pwogram enfrastrikti Gouvènè a ki se pou 

rebati wout yo, pon, ak pak nan tout eta.   

“Sa a se yon gwo nouvèl pou Konte Madison e se dènye egzanp angajman kontinyèl Gouvènè Cuomo 

nan ekonomi Santral New York,” te deklare Prezidan Komite Sipèvizè Konte Madison  John Becker. “Dola 

enpòtan sa yo pral ede nou kontinye devlope Enèji Renouvlab ak Agrikòl Pak la ak ede nou atire ankò 

menm plis travay ak posibilite. Nan non Konte Madison, Mwen ta renmen remèsye Gouvènè Cuomo pou 

lidèchip ak sipò kontinye l” 

 

Park ARE la pral itilize 150 karo tè nan lokal kote yo jete fatra Depatman Konte a (DSW), e finansman eta 

pral ede elaji dlo minisipalite nan pak la, maksimize yon envestisman DSW pou elaji egou nan 

minisipalite nan zòn yo jete fatra pou rive nan Biznis park. Sèvis dlo egou enpòtan pou kreye zouti lokal 

ki prepare pou bzinis ARE, pandan li egalman yon resouous nan zòn kote yo jete fatra ki egziste deja ak 

operasyon resiklaj.  

 

Zòn ki avwazinan a sit la disponib la:  

ARE Park Figure 1  

ARE Park Figure 2 

ARE Park Figure 3 

 

Prezidan Devlopman Empire State, PDG & Komisyonè Kenneth Adams te deklare, “Anons jodia se yon 

demonstrasyon nan efò san relach Gouvènè Cuomo pou fè amelyorasyon enpòtan sa yo nan byen 

enpòtan rejyon an ki pral atire nouvo biznis ak kreye plis opòtinite ekonomik pou rejyon Nò New York. 

Park ARE Konte Madison entelijaman mete aksan sou fòs endistri rejyonal tankou agrikilti, e li pral bay 

yon zouti  lokal ki pare pou konpayi yo kap chachè envesti ak kreye travay nan Santral New York.”  

 

Ajans Devlopman Endistriyèl Konte a (IDA) pral vize biznis yo ki kowenside avèk pwen fò zòn nan rejyon 

an e yo siseptib pou enkli sa yo ki pwodui, tretman,estoke ak ekspedye yon varyete vyann, fwidemè, ak 

pwodui agrikòl, pwodui bwa, pwodui ki fabrike apati de materyèl ki resikle, ak espesyalite endistri yo. 

Biznis yo nan Park la pral gen aksè fyab, a sous lokal ki jenere enèji vèt—enkli enèji elektrik ki soti nan 

dechaj gaz  a etablisman kouran ak yon barèm enèji solèy ki lokalize nan kote yo jete fatra nan Konte 

Madison. 

 

Yon bwa sechaj vèt biznis ak yon kay anglas kote yo grandi plant te deja angaje nan lokal la, kreye 

omwen 13 nouvo djòb, pandan ke yon biznis resiklaj ak yon konpayi ki konvèti dechè plastik nan baz 

kabiran petrolye egalman pwograme pou vini nan Park la. Opòtinite adisyonèl sa yo estime pou 

reprezante jiska 30 djòb anplis. 

 

Pwojè amelyorasyon enfrastrikti dlo a pral egalman ede vilaj avwazinan yo Vila Lincoln, ki te genyen 

pwoblèm dlo pou preske kat deseni, nan pote sèvis dlo minisipal la disponib.  

 

Senatè David Valesky te deklare, “Sa a se gwo nouvèl pou Konte Madison.   Finansman sa yo se eleman 

enpòtan nan devlopman ARE Park, sa ki pral ede atire nouvo biznis ak endistri, ak travay yo pote avèk 

yo, nan Santral New York. Mwen aplodi Gouvènè Cuomo ak Devlopman Empire State paske li te rekonèt 

bezwen amelyorasyon enfrastrikti vital sa yo.” 

 

Manm Asanble William Magee te deklare, “Mwen aplodi ak remèsye Gouvènè Cuomo paske li te 

rekonèt enpòtans pwojè sa a pou Konte Madison. Sa a se yon gwo nouvèl e sa pral pèmèt Konte 

Madison kontinye delavan pou devlope yon park agrikòl ak enèji renouvlab. Sa se sètènman yon bagay 

pozitif pou Konte a e map rete tann pou m wè rezilta final la.” 

 

Robert Simpson, Prezidan Sant Eta PDG ak ko-prezidan Konsèy Ekonomik Devlopman Rejyonal CNY te 

deklare, “Kreye yon sit zouti ki pare pou sipòte kwasans agrikilti ak enèji renouvlab nan Konte Madion, 

sipòte objektif Konsèy Rejyonal CNY pou revitalize kominote nou yo ak ranfòse sektè endistri enpòtan yo 

Park ARE Konte Madison pral ranfòse opòtinite biznis ki pral kondwi nan kreyasyon djòb ak kwasans 

ekonomik pou zòn lan. Mwen felisite Konte Madison pou pwogrè l nan pwojè enpòtan sa a.” 

